UMwEO WA MuUyAYAYA
NErya Ku UPOKELELA

% ...kuno muno nshita yabushiku, mukumfwa ubu bunte,

nenshila ishapusana pusana ishakuletelamo ukutotela
kuli Lesa, pafyo Aba kuli bena muli uno mwaka uwapita.
Kabili Ndefwaya ukulundapo ubunte bwandi pabwabo.
Nacilatontonkanya, ba nkashi kunuma uko abacilapela ubunte
pa “mukate pa menshi,” kabili nomba Munyina Slaughter na
Munyina Graham balelanda palwa “lintu imipeto ya mweo
uufwa yonse yaiminina shilili,” nalimo uushaumfwikwa bwino
pano leleo Kulya, kucinso ca cipuna cabufumu, Lesa alishiba
palwa fyonse.

2 Eico muno nshita yabushiku muku...Nshacetekela
mukukupukula ibula ilipya, nangu icintu cimo ica, Ine...
ukutila mulipilibwilafye kunuma ubushiku bwakonkapo. Lelo
nga kuti twaisafye nokuipela kuli Lesa, kukushinshimuna, noku
Mutotela pafyo ifwe...Pafyo aba kuli ifwe, noku Mwipusha
ukuti atwalilile ukuba pamo naifwe, yabafye iyawamisha.

3 Ndi uwanaka panono muno nshita yabushiku. Nalikwete
abantu mailo ubushiku, abantandalile, kabili Na, ukuba,
Na—Nalikokweleko ukusendama. Kabili ileelo tatwacibapo,
mucituntulu akasuba konse, kabili eico ndeumfwafye ukunaka
panono. Kabili Nshapose inshita iitali.

4 Lelo Ndefwaya ukupela icintamba nomba kuli Munyina
Funk, kabili ekalanda wesu. Kabili nomba Munyina Wood,
Ndetontonkanya, ali nokumukonka. Kabili nomba, eico nomba,
nga cakuti bonse kuti baikalafye. Acitila, ileelo, Ine tekuti
nande ico pano. Lelo, mwamona, Nacitafye ico. Eico Nimona
Munyina Funk naikala kunuma kulya, alesunkanya umutwe
wakwe. Ico cakusekesha icinono pali ena, mweba bwananyina.
Kabili, lelo, ico—ico nacilungama, bena icine cine nabakwata
insambu ishisuma ishakukonkapo nomba, mu—mu mamineti
ayanono.

5 Kabili eico natukwata bakalanda abengi pano muno
nshita yabushiku, namwishiba. Eico tukwete ama ora yatatu
ayasheleko, kabili eico twalaeshafye ukwangufyanya ngefyo
twingacita. Inshita shimo. . .

6 Ici cintu fye icinono ico Ndefwaya ukulanda pali ino
nshita, cili palwa bunte bwakwa nkashi kulya. Nkashi Leopard,
Ndecetekela, e shina.

7 Nalipanga umutande uupya pano, nga fintu mwaishiba,
imilungu iinono iyapitapo, nangu, palwa bantu ukutumina ba

lamya kwiofeshi. Kabili nomba—kabili nomba Munyina Cox
nabena bali nokupitulukamo umulandu kuli ine, conse ifyo
cili. Kabili lekeni njefye ilyo Ndeumfwa ukutungululwa ukuya.
Kabili, oh, owe, uyo e musango uwakucitilamo ico.

8 Ulucelo lumbi, Ine...nalelolesha, namalamya ayapusana
pusana. Kwaliko Nkashi Lake, kabili umulumendo wakwe aali
mubusanso. Ndecetekela Munyina Cox alinjebele ukutila efyo
cali...Munyina Cox. Kabili balifumishemo umulimba, kabili
alilambalele palya mupepifye nemfwa. Na munyina naumbi uo
Naile nankwe kumpili, uno mwaka pabulendo, kabili alele palya,
umulopa ulefuma mumatumbo, nalimo lipwalonda. Kabili mu
California, oh, konsefye, ukwa bantu abapusana pusana abo
abalwele. Kabili Nali kulya mukupepa.

9 Kabili Nalishile, kabili Ine...Umukashi wandi anjebele
ukutila Munyina Slaughter alitumine lamya, icintu cimo palwa
munono. . .nangu, Nkashi Slaughter, umo, palwa mukashana
umunono uyo wali kuno pa Mulungu wafumineko. Naingilefye
mukati nokwikala panshi.

10 Natontonkenye ukutila, “Ukuba, mwe Lesa
Mwebatemwikwa, Ninkwata bonse aba,” kabili
Nacilabapepelako bonse. “Kabili—kabili ni cinshi ico

Mulefwaya ncite?”

Kabili Natwalililepo ukulaumfwa icintu cimo palwa
“mwana umunono.”

11 Ukuba, Nalibwekelemo mukumona, ukuti mone ifyo
twakwete pa mwana umunono. Kabili Na—Natumine Nkashi
Cox, ukuti mfwailishe icili conse pa mwana umunono. Takwali
nangu umo uwamoneke ukwishiba icintu icili conse palwa
mwana ulya. Tacali icimonwa. Lelo kwikatwafye mu Mupashi,
ukukwata umwana umunono, palwa “mwana umunono,’
umulwele. Ukuba, icintu fye cimo ico Nasangile, icapalemeko,
cakutila ulya mwana uo balelandapo, afumine kulya ku
Kentucky. Ukuba, cena tacamoneke kwati, lintu balandile ico,
cena tacaumfwikefye bwino, munshila imo. Kabili Nali. ..
natontonkenye ukutila, limbi, limbi icimonwa kuti caisafye
panono. Lelo tacali, tacali icimonwa. Kabili Nalitwalililepo
ukusunguka.

12 Nabwelelemo mulya mumuputule wandi, neka, mukupepa.
Kabili Natontonkenye ukutila, “Nikwisa, kuli ulya mwana,
nomba? Bushe kuliko incende iili yonse uko Ningatontonkanya
pa mwana?”

13 Kabili pa Mulungu wafumineko, nangu pa Mulungu
umulungu umo, nangu icintu cimo icaba ngefyo, Naikele
kunuma kulya. Kabili umukashana umunono alishile,
alentotosha mu kutwi kwandi, kunuma yandi, atile, “Pepeleniko
nkashi yandi umunono, akaice kandi akanya akakashana.”
Kabili cali umukashana umunono uwakwa Leopard. Nalimo

epo ali muno nshita yabushiku; Nshishibe. Ena muntu umunono,
umusuma nganshi, umukashana umunono.

14 Kabili Naishilepilibuka tye. Natile, “Cisuma,
wemutemwikwa,” ngefyo. Kabili eico Nakontamike umutwe
wandi nokutendeka ukupepelako ulya mwana umunono. Kabili
nalitwalililepo nokulabako palwa ena.

15 Kabili ilyo line fye caishile mumano yandi, icintu cimo
calicitike, kabili Naishileishiba ukutila ulya ali ni Lesa.

16 Eico nomba Naileipusha Meda uko—uko baleikala. Kabili
taishibe bwino bwino, eico twaloleshe mwibuuku lyamanambala
yama lamya yabantu nokusenda inumbala yabo. Kabili—kabili
Natile, “Icintu cimo...Kabili bena nabakwata umwana
umunono umulwele, Nincetekela. Nangu, umulungu umo
uwapitapo, nangu icintu cimo, umulungu umo nangu inshiku
ikumi limo ishapitapo, balikwete umwana umulwele.” Eico
Natile, “Palibapo icintu cimo palwa ico. Nomba loleni.”

17 Kabili Natumine lamya kulya kabili takwali nangu umo
uwaaswike. Ukuba, nomba Natumine lamya kuli Missisi Cox,
kabili kwali na—namayo apa, nyina wakwe. Kabili—kabili
eico Natumine banyina, kabili batile, “Mulandu nshi...”
Namwebele ifyo cali.

18 Kabili ena limbi ali muno muno bushiku. Munjeleleko,
Nshilemwibukisha namayo. Ine—Ine limbi kuti namwishiba nga
kuti Namumona pamenso.

19 TLelo anjebele ukutila umwana ali mucipatala, umulwele
nganshi, kabili balemupela umulopa pali ilya nshita. Ukuba,
Natile, “Nkashi, Nshishibe. Tekuti nande ukutila cimonwa
nomba, pantu teco, lelo cintu fye ico Nshingasesha. Nacibika pali
ine kuli ulya—ulya mwana. Kuti Na, cilemonneka kwati, ulya
mwana alifye pantanshi yandi.” Eico Natwalililepofye.

20 Kabili Natile, “Nshaye nomba, pantu Ninjishiba ukutila
kuti casenda inshita pakumupela umulopa.” Kabili babika
ukupitila mumutwe kuno, efyo Ndetontonkanya, eico bena. . .
Nalishiba ukutila cilakalipa nganshi kabili cibi nganshi.
Eico Nalolelefye, nalingile nokupepelako umwana. Kabili
Naliipekanya. Natontonkenye ukutila, “Ino e ncende iyo Shikulu
alentungululako.”

21 Kabili Nabutukile kucipatala, kabili—kabili nalipwishe
ukuti mone umwana. Kabili bantumine uko umwana aali. Kabili
mumuputule, Nakumenye nyina, uyo wikele muno nomba. Kabili
atile banyina balileko ora iyafumineko, nangu icintu cimo
icapala ico, kabili balimwebele ukutila Shikulu alicibikile pali
ine, ukuti nje kumwana ulya. Kabili ilyo abwekele kubusanshi,
umwana alambalele palya, alepanta, aleipantawila nokuseka.

22 Eico Nalingile, kabili umwana umunono aleipantawila
nokuseka, alenwa nomukuka mwibotolo, nefintu fyonse, bwino

bwinofye nga fintu umwana onse uo mwamonapo mumweo
wenu. Kabili Nabikilefye amaboko yandi pamwana umunono,
nomba, mwamona, nokumupala, nokufuma mucikulwa.

23 Kabili Nacumfwafye nyina aletila, inshita iinono iyapitapo,
bacimutwala ku ng’anda. Eico ico—ico cali mailo, ilyo cacitike,
kabili ileelo umwana umunono ali ku ng’anda bwino. Eico ifwe
tuli...Icocali...

24 Ico cawamapo ukucila ukutuma amalamya umwanda umo
palwandi. Ukuba tondolo ku cinso cakwa Shikulu, icakuti
Engamwebafye ukwakuya, kabili inshita yonse cena caba
icapwililika. Mwamona? Ni—ni Shikulu euletungulula.

25 Nomba umo muntu atila, “Ukuba, iwe isa kuno, Munyina
Branham. Wisa panshi pali ici” Nga kuti mwa—mwaingila
mucimfulunganya, kuli ici cimo, na ico cimo, cilya cimo,
imwe. . .Lesa teti alande naimwe.

26 Nga kuti mwaikalafye panshi, nokutila, “Na Mutotela.”
Cibikeni ku cinso cakwa Shikulu. Tileni, “Nomba, Shikulu,
nicinshi ico Mulefwaya ine ukucita palwa ici? Nomba,
namwishiba Ndi mubomfi Wenu, kabili ifyo Imwe. . .”

27 Lelo, mwamona, Shikulu pakwishiba ukutila Nali nokuya
kulya ilyo linefye Alandile ku mutima wandi, Aundepe umwana
ilyo Nshilafika kulya. Ico nacilungama. Mwamona? Eico,
mwamona? Ee, mukwai. Mwamona, tacali nine ukuya kulya.

Nomba mwatila, “Ico ni cinshi, Munyina Branham?”

28 Mwamona, twalikwata ifyabupe mu Mubili wakwa Kristu.
Kabili u Mupashi wa Mushilo Uwine, pakwishiba ifyo ico cali,
ukupapatila kulya, Mupashi wa Mushilo acibikile pali ine palwa
ulya mwana. Kabili lilya line fye Napepeleko umwana, nangu
niku ng’anda. Nokuya ku mwana, pantu ico cali nokufikilisha
ico Alandile. Mupashi wa Mushilo alepapatila palya, pa fintu
ifyo ifwe tekuti tukutuluke, nangula. Mwamona? Bushe Ena
tawama?

29 Ndemweba, ba cibusa, muno bushiku Ninkwata ifingi
nganshi ifyakutotelapo! Nshi—Nshishibefye ifyakutendeka,
kabili tekuti Njeshe nangu panono. Ninkwata. . . Nshishibe.

30 Nalabelengafye Ifyebo ifinono pano mu Malembo,
nokulanda palwa fyena pama miniti ayanono, Shikulu
ngasuminisha.

31  Lelo, intanshi, Ndefwaya ukupela ukutotela kuli Yesu
Kristu, u Mwana wakwa Lesa, uwampususha nokunsamba mu
Mulopa Wakwe Umwine, nokumpela ili isubilo ilikalamba kabili
ilya bukata, ukutila ubushiku bumo Nka Mumona, icinso ne
cinso. Kabili Nshakeminine kulya mukusekwa, pantu u Mulopa
Wakwe walindubula kale. Kabili Nalilubulwa, muno nshita
yabushiku, ku Mulopa wakwa Shikulu Yesu Kristu. Kabilii. ..



UMWEO WA MUYAYAYA NEFYA KU UPOKELELA 5

32 Jco Ampela, ukuba umwikashi wamu Bufumu bumo bwine
ubo imwe bonse muli nokuyako, kabili ifwe capamo tuli mpyani
pamo Nankwe mu Bukata! Ifyo caba icintu cakupapusha!

33 Kabili Nalikele, mailo ubushiku, ndelanda nabantu bamo
abali pano pali ino nshita. Kabili ileelo, kwisammba kulya, ku
Elizabeth, pe tebulo lyakwa munyina, apo twacikala, tulelya
icakulya capa cungulo ileelo. Kabili twacilalanda pafipope
ifikankala, nangu ifipope ifikankala ifya Mbila isuma iyo
twakwata, kabili we cituntulu we ukwabula ukutwishika
nangu kumo. Tatwakwata incende, nakalya, iyakutwishika ukuli
konse.

3¢ Lino ihema, nabantu, naba membala baliko, nabantu baku
Jeffersonville nokuishinguluka, bakeminina pa Bupingushi. Nga
tatupuswike, tukeminina ukwabula icakuleshanyamo.

35 Inshita iyapita, nga kakumba uwacaice, ilyo ukupuputulwa
kwakubalilapo kwaishile, Nakukwete kuno pacifutu, apo ifi
fikulwa fyaba, mwitenti, Nalebatisha ibumba kulya ku mumana,
ulya Mulungu mucungulo, ilyo Malaika wakwa Shikulu
Aishilemonekela intanshi pa cintubwingi, mu kushininkisha
ukwa Mbila iyo Nali nokulanda. Kabili Cali Lubuuto lwaikile
ukufuma ku Muulu nokwiminina palya. Abantu bali nalimo mwi
hema muno bushiku, abo abaiminine nokumona lulyo Lubuuto.
Kabili Natampile, ukulanda pali ico, nafimbipo. Kabili bonse
imwe mwalishiba ifyo ilyashi lyaba; nokutwalililapo.

36 Kabili abantu inshita imo kuti bafumapo baya, nokutila,
“Uko kwelenganyafye.” Balesha umusonkano umo abantu bale
Lumona, nokufumapo, batila, “Nali Lumona.” Bambi batila,
“Ukuba, Nsha Lumwene.”

Nomba, mucine, Lesa alasuminisha uo Alefwaya ukuti
amone.

37 Ilyo abamano bakonkele intanda, takwaba nangu litoni
pelyashi lyakale, nangu ababebeta intanda nangu icintu
icili conse...Kabili balesunga inshita ukupitla muntanda.
Lelo tapali nangu umo uwamwene lulya Lutanda kano
abantu abamano, mwamona, ico nacilungama, pantu bena
bale Lufwaya. Kabili bena balesubila uku Lumona, kabili
Lwabatungulwile kuli Kristu. Kabili, cibe, Cena capitile
pa cakubebeta intanda conse, kabili nga—nga fintu abantu
baloleshe mu myulu, ukulanda inshita, nefyaba ngefyo, lelo
tapali uwa Lumwene luleya, kano abaume bamano, pantu cali
cabo fye uku Lumona.

Nga cakutila Lesa alefwaya ukuti umone icintu cimo, uli
noku Cimona.

38  Eliya aiminine pa Dotani, ilya nshita, kabili aloleshe
konse konse. Kabili ulya umubomfi aloleshe kunse, nokutila,
“Oh, lolesheni pa...” Abena Syria bapangile inkambi. Lelo
iyakwe. . .

39 Eliya atile, “Mulandu nshi, kuli abengi abali naifwe ukucila
abali pamo nabena.” Aloleshe konse konse, tamwene nangu cimo
kanofye Eliya uwaiminine palya. Atile. . .

40 “Lesa,” efyo atile, “isuleni amenso ya uyu mulumendo,
Shikulu.” Kabili ilyo, na menso yamo yene, amenso fye
ayamona, nomba, lintu aiswile amenso yakwe, ukushinguluka
ulya kasesema paiminine amaceleta ya mulilo, nabakabalwe
bamulilo. Kabili, mwamona, ena. ..Cena cali. . .

41 Epo kwaba kumo. Kabili twalishiba ukutila u Kubapo
Kwakwe kwaliba nabana Bakwe abacetekela.

42 Nalelanda, Natile...Mu muputule mwaikele umukashi
wandi, kabili twalelanda pali lulya u Lubuuto lumo lwine, uko
Lwaishile noku Lukopa icikope.

43 Kabili ndesontelela fye kunuma, muno bushiku, kuli cilya
icakupapusha, Ndecetekela nalimo umo nangu abantu babili,
abantu batatu, Ndemona, ebali, mucikulwa nomba; uyo uuli ni
Davidi kunuma kulya, Munyina Wood, na Nkashi Wood; cali ni
ku Houston, ku Texas, ilyo icikope, uko Lesa asuminishe cena
ukukopwa.

4 Nomba, nga mwaiminina muno nshita yabushiku,
nokulolesha kuli ulya Malaika, aleshinguluka! Mwebengi
muno, nalimo, abashatala Mumonapo. Lelo, mwamona,
lulya u Lubuuto, i Ntumba ya Mulilo ilya iyatungulwile
abana ba Israele! Iyaingile mucifungo na Petro, kabili—
kabili—kabili amupuswishe kucifungo; Malaika umo wine
uwakwa Shikulu. Kabili Ici cili apa, panuma ya yonse ilye
myanda, ee, imyaka amakana, acili pano naifwe nomba.
Mwamona? Kabili Alikopelwe icikope Cakwe, aiminine apo
Naiminine. Nomba, iyo, tekuli ine; lelo ca Chalichi, ku Mubili
wa bacetekela. Mwamona, cena ca muntu onse. Nomba moneni.
Nga cakutila. . .

45 Nde—Ndecetekela ukutila Yena mucine yali ni Ntumba ya
Mulilo iyatungulwile abana ba Israele. Bushe tamulecetekela
ico? Ni Ntumba ya Mulilo fye.

46 Kabili Ine mucine nalicetekela ukutila lulyo Lubuuto
lwaishile mucifungo, na—na—na kuntu Petro aali. Bushe
tamulecetekela ubo bunte? Ndecetekela ico nomutima wandi
onse, ukucilafye fintu Nacetekela ishina lyandi ukutila
nine William Branham. Na—Nalicetekela ico, mwamona.
Nalicetekela ilyo ilyashi.

47 Lelo, nomba, twalikwata icikankala icishinka icacila
pali ico. Twalikwata. Twalikwata icacilapo, icikankala
icishininkisho. Nomba, Nacetekela ico ukupitila mucicetekelo.

48 Kabili nga cakutila Malaika wakwa Shikulu aiminine pano
nomba, aleshinguluka, kabili yonse amenso yenu kuti bayalenga
uku Mumona? Ico kuti cawama nganshi. Lelo ukulolesha

pacikope ca Ico, cishininkisho icacilapo ukucila pafyo winga
Mumona namenso yobe. Mwamona? Bushe ico tacilungeme?
Pantu, iwe kuti wakwata icakwelenganya. Lelo imibo-...
Iyo kamela taikopa ifyakwelenganya. Tekuti icite ifyo, pantu
yena ni—ni kamela. Kabili yena ikopa ifyo icintu cili. Cifwile
ukubapo, cuma kucakukopa. Mwamona?

49 Kuti wakwata ifyakwelenganya, nefintu ifimoneka kwati
efyo cili, lelo tefyo cili. Mwamona? Lelo cilya cikope ica. . .

50 Kabili cena kuti caba ukubelenga amano. Imwe kuti
mwatila, “Namumona ico kulya?” Kabili watwalililapofye
ukutila, “Ee, Nalicetekela ico.” Nokucicetekela icine cine
mpaka watontonkanya ukutila naucimona, nangu taulecimona.
Mwamona? Ico nacilungama. Lelo, ico kubelenga amano. Lelo,
iwe, calikulenga ukuba uwatitikishiwa ukulola kuli cena, mpaka
wa—waelenganyafye cena, ukucelenganyafye mpaka caisaba
icituntulu.

51 Iwe kuti waingililamo ukutila umuntu umo alikupata,
panshita imo. Kabili tabakupata, lelo iwe kuti waelenganya
ukutila balikupata. Kabili watwalililapofye ukutontonkanya
ukutila, “Tabantemwa.” Kabili icintu cakubalilapo, uli
nokutalukako kuli ulya muntu, ilyo tacita nangu cimo kuli
iwe. Kabili panuma yakashita, cena ciba icituntulu kuli iwe
mpaka wacetekela ukutila ulya muntu takutemwa. Kabili
kuti wabakalipila, nangu ukulanda icintu cimo kuli iwe.
Mucakumwenako, umukashi obe, nangu umulume obe, nangu
umwina mupalamano umo, nangu icintu cimo icaba ngefyo, ilyo,
ulya umuntu ali uwakaele kucabipa conse. Mulandu wakweba
ati waelengenyefye ico ifyo fine, mpaka caba icituntulu kuli
iwe. Nomba mwamona efyo Ndepilibula?

52 Lelo, mucine, ilyo icikope cakopelwe, cifwile caba.

53 Eico, muno bushiku, ifwe twalipita, nga fintu Munyina
Graham acilanda pakashita akapitapo, namafya aya mu
chalichi, nafimbipo. Twalipita mu masanso ayengi, amacushi
nefiteyo; apo batubika mubantu bambi, batila nifwe
“bacaibela,” kabili “ba kakunkuluka wa mushilo,” namashina
ayapusana pusana, nafimbipo, ngefyo.

5¢  Lelo, libe, pakati kaifi fyonse, nga cakutila ili ihema kuti
lyapya, muno nshita yabushiku, kabili Nafwa, kabili imwe
bonse mwaya, naimwe, muno bushiku, ubunte bwesu mucine
cine bwa Cishinka. Kwaliba ama millioni ya bantu abaishiba
Ico. Kabili nasayansi yalishininkisha; te cebo cesu fye, ifyo
twalanda pacinso ca Lubuuto, ilyo Malaika talasuminisha ici
cikope Cakwe ukuti cingakopwa. Calipelwe ubunte, ukutula ku
bwaice, ukutila lulyo Lubuuto lwalishile. Imyaka, mwebengi
imwe mwebekele pano, mwalingumfwile ndelandapo, imyaka
ne myaka, kabili alishibe fyonse palwa ico, imyaka ne myaka
ilyo icikope tacilakopwa. Kabili ilyo isonde lya sayansi lyakwete

icikope ca Lwena, Lwali fye icintu cimo cine ico twapelepo
ubunte. Eico ico cilelangisha ukutila iwe ulelanda Icine. Cena
mukupwililika e Cine.

% Eico, muno nshita yabushiku, Ndetasha nganshi pakwishiba
ukutila Yehova Lesa umukalamba, uo panshita imo abulukwite
ukufuma pa Lupili Iwa Sinai, uo panshita imo aiminine palupili
nokufundisha ifyamapalo, nokubuka ukufuma kubafwa, ali
pakati kesu muno bushiku, kabili aba cimo cine. Nga fintu Aali
lilya, efyo Ali ileelo, kabili efyo akaba umuyayaya.

56 Kabili pakutontonkanya ukutila Ena, Lesa uwa ku Muulu,
kuti aicefya Umwine, ukwisa panshi nokwisa ampana nowaba
nga ine naifwe pano, abantu ababusu, tatwakwata ifi fipe
fyapano isonde. Kabili uushasambililafye, fintu Naba, kabili
lelo Alintemenwe fye, icakuti Aishile nokumpususha ukupitila
mukusenamina Kwakwe. Tapali nangu cimo ica Ningile, nangu,
tekuti ncite, lelo Alimpuswishe. Pantu, ilyo umufula we
sonde taulalengwa, Aliningile kabela ukupusuka, mukwishibila
kabela Kwakwe umwine, ilyo isonde talilabako. Kabili umuntu
onse umbi uyo uwapusuka, Acitile icintu cimo cine kuli ena. Oh,
we cintu cakusungusha we! We nshita iisuma we!

57 Kabili ukukabila kwa mutima wandi onse, ukwa uno
mwaka, nga cakutila Lesa kuti aumfwa ipepo lyandi. . .

58 Nalimo tekuti njikale mpaka pakati kabushiku. Ninkwata
abakashana babili kunuma uko, abomfwile utulo, kabili
baleilishanya nokulila. Nalimo nalabatwala, pakubalilapo.

5% Kabili Ndefwaya ukulanda ici, nga cakutila Nshikwete
inshita iyakubwela nokupela ubunte, ukutila Ni—Ninkwata. . .
ndefwaya ukutotela cila umo pali imwe pamapepo yenu ayo
mwampepelako uno mwaka. Nga mwadekelako, ninshi Naya.
Nifi munjikatilila, mwipepo, ifyo efyo Ntwalilila ukuya kubulwi.

60  Kabili Na—Na limutemwa, nga fintu munyina acilanda
pakashita akanono akapitapo, no mutima wandi onse. Nshifika
pano ngefyo Mfwile ukucita. Nshiya mukumona abantu na
kakumba kung’anda, nga fintu Ni—Ningafwaya, nga fintu
umutima wandi waba. Lelo Ndi muntu fye, kabili Na—Naliba
uwingapela pama ora yamo nefyo ningacita fimo, nafimbipo.

61 Kabili nomba, lelo ukupitila mukwafwilisha kwakwa Lesa,
nga cakutila kuti Angafwilisha, Ndefwaya uno mwaka ukuba
umwaka uukalamba untu Nakwatapo mu mweo wandi. Nomba
nali, kukusenamina kwakwa Lesa nalinonka imyeo millioni
imo kuli Kristu. Kabili lisubilo Lyandi, ukutila uno mwaka,
ukupanga millioni yapwililika, nga cakuti Lesa asuminisha.
Pantu, nga Lesa asuminisha, Ndefwaya ukutampa ukupita
mu—mufyalo fyakutali nakabili, ilyo fye twakwata indalama,
nafimbipo, kuti twacita ico. Nokwingila mufyalo fimbi kulya,
uko tunonka amakana ayengi panshita imo.

62 Kabili Ninjishiba ukutila ubushiku buli mupepi nokufika.
Ama ora nayapita. Ukuwa kwa kasuba kuleisa, bacibusa. Kabili
Ndefwaya ukucita fyonse ifyo Ningacita, pantu ino e nshita
fye yeka iyo imwe na Ine tukatala ukuba abantu bafwa. Ino
e nshita fye yeka tukatala atukwata ishuko, ilya Muyayaya
onse, ukunonka umuntu umo kuli Kristu. Lekeni tucite ico.
Ifintu fyonse ifyo twingacita. Lekeni tubike inshita yonse, iyo
twingacita, ku Bukata Bwakwe. Ayo e mapange yandi aya uyu
mwaka uleisa. Kabili ku bwafwilisho bwakwa Lesa, amapepo
yenu, Nkafikilisha. Eico, mumpepeleko nomba.

63 Kabili nomba natukontamike imitwe yesu pakashita fye,
pakwisula kwa Cebo.

64 Taata, ici e Cebo Cenu ica Muyayaya icilambalele pacinso
candi. “Takwali umuntu mu Muulu nangu pesonde uwali
uwalinga ukusenda i Buuku, ukukakulula Ifikakatikilo, nangu
ukumonamo, lelo u Mwana wa mpaanga uyo waipaiwe ukufuma
ilyo mufula we sonde taulalengwa.” Nomba ifwe twa Mwita.
Kabili nga natusanga ukusenanina mu cinso Cenu, twapepa,
Mwe Mwana wa mpaanga wakwa Lesa, ukutila Mwalasenda
ii nshita iinono nomba, ilyo tuleisula amabula ya Cebo Cenu,
noku Cisula ku mitima yesu. Pantu twalombela cena mwi Shina
lyakwa Yesu. Ameni.

65  Nomba, naciba nokubelenga, pakashita fye akanono muno
cungulo, pa fintu ifinono ifyakulandapo, muno bushiku, lelo
Nshacifika munshita iyalinga ukuti ncite ico. Eico umukashi
wandi acisa na Billy, kabili Na—Nacilapitamofye noku—
nokubelengamofye muli Baibele.

66  Kabili Natontonkenye ukutila, “Ukuba, Nalaya kulya,
Melkesedeke.” Kabili Natontonkenye ukutila, “Oh, owe!
Nga Naile pali ico, bambi, ba munyina, tekuti bakwate
inshita yakulanda.” Kabili eico, pali ico, Ndesungila ico
inshiku ishileisa, Shikulu ngasuminisha, ilyo tukakwata inshita
iikalamba.

67  Nomba, kabili nomba Nasangile chapitala 10 iya Milimo
ya Batumwa, ukulanda pa Chalichi catampilepo. Nga umo
alekabila, kabili nakwata Baibele, kuti apilibwila ku Milimo
ya Batumwa chapitala 10, kucakukoseleshafye pa maminiti
ayanono.

68 Kabili ilyo mulepilibula, Nalapela ubulondoloshi ubunono
ubwa kunuma. Umulungu wafumineko, umulungu umo
uwapitapo, Nincetekela nomba, nangu pa Mulungu wafumineko
cali, umulungu umo uwapitapo, emo twabelengele mwi Buuku
lya Milimo ya Batumwa, palwa Chalichi cakubalilapo. Twali mu
Milimo ya Batumwa mu 2, Ndecetekela. Uko ilyo balekelweko,
nokuya kumwabo. . .Ifyo...Petro alibebele, ifyo bali no
“kulapila, nokubatishiwa mwi Shina lyakwa Yesu Kristu ku

kulekelelwa kwa membu shenu, nokupokelela Mupashi wa
Mushilo.”

69 Nomba Ndefwaya ukulandapo panono. Bushe cili fye
bwino, muno bushiku, kucintamba? [Munyina Neville atila,
“Ameni.”—Kale.]

70 Lolesheni, mwamona, umuntu onse lyonse atila, “Munyina
Bill, takuli nangu umo uukumfwikisha bwino.” Ukuba,
Nalibako panono uwabula ukwishiba bwino fintu naba,
lelo, namwishiba, lelo Nshi—Nshipilibula ukuba ifyo. Lelo
Nalikwata amano ya fintu, nokushininwa kwandi. Nomba,
Naliba bwino bwino. . .

1 Naliba uwashininwa umupwilapo ukutila ifintu ifingi, ico—
ico icaba mu Malembo, icaba icabutumwa, ico tatucita, buno
bushiku.

72 Kabili, tutile, icintu cimo, abantu abengi batila, “Musango
nshi, ilyo muli kunse muli kulyo kulongana kwa kusabankanya
imbila nsuma, musango nshi musendelamo abantu amakana
amakumi yatatu ku cipailo ku kupusuka?” Bena tabalingile
ukwisa ku cipailo ku kupusushiwa. Icintu fye cimo ico
bafwile ukucita kucetekela pali Shikulu Yesu Kristu. Bushe ico
nacilungama?

3 Ndefwayafye  ukumwipusha icintu  cimo, kabili
muletontonkanya pali cena, lyena Ndi nokusenda amakalata
yenu uno mulungu uleisa. Mwamona? Kuti. . .

74 Ine tekuti mbe Katolika. Lelo, ba Katolika balicetekela
ukutila ici Cebo caliputwamo, lelo, “Ulukuta luli pa Cebo.”
Ine tekuti mbe Protestanti. Pantu, ba Protestant basendafye ico
batontonkanya ukutila Cili bwino, kabili, “Ifyashala muli Cena
tafyaputwamo.”

5 Kico, Nalicetekela ifyo Baibele yalanda, ukutila Cine.
Nalicetekela ukutila Ici Cebo cakwa Lesa. Pakuti ncetekela Ico,
Mfwile nacimba umweo wandi onse kabili ubufwayo bwandi
bonse kuli Ico, ukucetekela ukucitla Ico Cine, ukutila takwaba
Icine cimbi kanofye Cena. Takuli nangu cimo icingalundwako
kuli Cena, kabili takuli nangu cimo icakufumyako kuli Cena.
Uyo e musango fye Cena cilingile ukubelamo. “Kabili uuli
onse uyo ukafumyako muli lilye Buuku, nangu ukulundako kuli
Lyena, mumusango umo wine ali nokufumishiwamo mwi Buuku
lya Mweo,” atile Lesa, mu Kusokolola. “Uyo onse ukafumyako,
nangu ukulundako kuli Ici!” Ubo ebufwayo bwakwa Lesa
ubwapwililika, kabili ubusokololo bwakwa Yesu Kristu, ku
bantu. Ico nacilungama. Nomba, mucifulo cakucita ico, Mfwile
nacetekela ukutila i Cebo cakwa Lesa mukupwililika e Cine.

6  Kabili mu Milimo ya Batumwa 2:38, ilyo Petro atile,
“Lapileni, cila umo muli imwe!”

77 Batile, “Mwe baume na bamunyina, ni cinshi ico
twingacita?” intanshi. Balefwaya ukupusuka.

78 Nomba moneni. Ena alelanda kulya ku bashacetekela.
Nomba moneni ifyo alandile. Atile, “Lapileni, cila umo
muli imwe!” Nomba ukulapila cilapilibula cinshi? Ukulapila
cilepilibula “ukuba nobulanda paco wacita.”

7  Kucakumwenako, inga nga cakuti Nalipilibwike apa
nokuma Munyinane, ukwabula umulandu. Kabili Ndefwaya
ukulapila palwa ico; kuti Natila “Munyina Neville, Ndi
nobulanda ukutila Nalicitile ico.” Mwamona? Ukuba, kanshi,
nga Natila, “Ndi nobulanda ukutila Nalicitile ico,” kabili
nincipilibula ukufuma mu mutima wandi, Nindapila.

80  Kabili nga cakutila Ndi uwabulanda pa membu shandi,
nokwipusha Lesa ukunjelela, Ndi uwalapila. Bushe ico
nacilungama? Cisuma. Petro atile, “Lapileni, nangu ukuba
uwabulanda pa membu shobe, kabili elyo mubatishiwe mwi
Shina lyakwa Yesu Kristu ku kulekelelwa kwa membu shenu,
kabili muli nokupokelela icabupe ica Mupashi wa Mushilo.”
Bushe ico cacine? Cisuma. Pa ng’anda, lintu. . .

81 Paulo na Silasi balikwete umusonkano, kabili balibikilwe
mucifungo, balibapumine, pantu bena batamfishe umupashi
wakowela ukufuma muli kabuka. Kabili ilyo bali mucifungo
ca bena Filipi. Kabili bulya bushiku, ilyo baimbile inyimbo,
kabili bena...Shikulu atumine icinkunkuma, nokusunkanya
icifungo mumaka nganshi mpaka cena, amakusu, yaponene
ukufuma pamaboko yabo. Kasunga wa cifungo afumishe
ulupanga lwakwe, ukuti aipaye. Kabili Paulo atile, “Mona
ukutila tauicitile wemwine ububi, pantu ifwe bonse emo tuli.”
Kabili atile...Ni cinshi ico enga cita ku kupusuka? Atile,
“Cetekela pali Shikulu Yesu Kristu, ne ng’anda yobe yonse. . .
umutima obe onse, kabili uli nokupusuka, iwe naba ng’anda
yobe.” Moneni, “Cetekela pali Shikulu Yesu Kristu.”

82 Nomba, nga cakuti umuntu ali nobulanda pamembu
shakwe! Ndefwaya ukuyafye panono panono, icakuti cingile
mukushika. Nga cakuti umuntu ali uwabulanda pamembu
shakwe, kabili alapila, ali nobulanda pamemabu shakwe,
nokusumina Yesu Kristu nga Kapususha wakwe, afuma ku
membu shakwe, kabili abatishiwa mwi Shina lyakwa Yesu
Kristu, Lesa aliba pesamba lya mushingamo, pali ilya ine miniti,
ukupela umuntu ulubatisho lwa Mupashi wa Mushilo. Nga
tekuti Acite ico, Ena tekuti...Ena ninshi tasungile i Cebo
Cakwe. Bushe ico nacilungama?

83 Nomba, mulandu nshi ukulongana konse ukwa kulolela,
nomba? Mulandu nshi fyonse ifishininkisho ne fintu ifyo tufwile
twakwata?

8¢  Nomba, Yesu atile, Yohane Washila 5:24, “Uyo umfwa icebo
Candi, nokucetekela pali Uyo uwa Ntumine, nakwata u Mweo wa



12 ICEBO ICALANDWA

muyayaya.” Nomba, nga “u Mweo wa muyayaya,’ bushe ishiwi
umuyayaya lipilibula nshi? Ico cilepilibula, “ukwabula impela.”
Nga ena—nga ena. . . “Uyo umfwa Ifyebo Fyandi, no kucetekela
pali Uyo uwa Ntumine, nakwata u Mweo uwabula impela.”

8 Mulandu nshi ukubwekela no—nokwesha ukupusuka
nakabili, nafyonse ifi fintu, nomba?

8 Nga na ukwata u Mweo wabula impela, tekuti ufwe. Umweo
obe tekuti, pantu naukwata u Mweo wa muyayaya.

87  Nomba, nga cakutila imwe bamo kuti mwafwaya ukumona
ishiwi, muli nokulisanga mulya, ishiwi lyamu ci Greeki,
13

lyakwata Zoe, Z-o-e, ishiwi lya ci Greeki, ico icilepilibula “u
Mweo wakwa Lesa.”

8  Pantu, nga cakutila wena wa muyayaya, kulifye icintu cimo
ico ica muyayaya, kabili uyo ni Lesa. Ena aba, “Ukufuma
ku muyayaya ukuya ku muyayaya, Iwe uli Lesa.” Nomba,
nga cakutila Afuma kumuyayaya nokuya ku muyayaya, kabili
nakupela umuyayaya ukuya ku Mweo wa muyayaya, lyena iwe
uli nokwisaba iciputulwa ca Buntu Bwakwe ubwa muyayaya.
Bushe ico nacilungama? Kabili nga mwaba iciputulwa ca
Buntu bwakwe ubwa muyayaya, ico cilakulenga ukuba umwana
mwaume nangu umwana mwanakashi kuli Ena; ico cilefikilisha
bwino bwino ifyo Amalembo yalanda, “Ifwe tuli bana baume
nabana banakashi bakwa Lesa.” Bushe ico nacilungama?

8 Nililali wa Upokelele? Ilyo wabilikishe? Ilyo waile ku
cipailo? Ilyo walandile mundimi? Ilyo mwacetekele! Tulabatisha
abengi nganshi abo abashacetekela. Tulomfwa abengi nganshi,
balelandila mundimi, abo abashacetekela. Twalifipanga ukuba
ifyakushininkisha, nokupanga ifintu, nokufibika, nokutila,
“Ilyo wacita ici, ninshi nau Ukwata.” Tapaba nangu cimo muli
Baibele, tapaba nangu pamo muli Baibele, apo wingasontelela
umuntu ukutila, “Pantu alacita ici, ukutila ena mwina Kristu.”

9 Ena mwina Kristu pantu alicetekela. Kabili umweo wakwe
wine eutwala icisabo ca Mupashi, temulandu neco acita.
Mwamona? Ico eco. Nomba, kabili ilyo wacetekela, ulapokelela u
Mweo wa muyayaya. Kabili u Mweo wa muyayaya ni Lesa; kabili
Lesa e Mupashi wa Mushilo. Bushe ico nacilungama?

91  Nga Lesa na Mupashi wa Mushilo te Muntu umo wine, Yesu
ninshi akwete ba Wishi babili. Yesu atile ukuti “Lesa” aali
ni Wishi Wakwe, kabili Baibele ilanda ukutila “Mupashi wa
Mushilo” aali ni Wishi Wakwe, eico bonse babili bali u Muntu
umo wine.

92 Kabili nga wapokelela Lesa, u Mweo wa muyayaya muli iwe,
lyena ni cinshi ico wapokelela? Ico eco Ndefwaya ukwishiba.
Namukwatako ubwishibilo?

93  Twalisulamo ifyakulanda, ichalichi efyo caba, pantu
calipangwa icilonganino. Ici icilonganino cisanga ici, bacetekela

muli ici, bapanga icilonganino ukufuma muli ici. Tekuti basele
ukucila apo.

94  Lelo Chalichi cakwa Lesa cilesela, ciletwalililapo ukusela.
Ciselafye ukufumapo nokusha ifilonganino nafikala kunuma.
Caliselele ukufuma kuli Luther. Caliselele ukufuma kuli
Methodisti. Caliselele ukufuma kuli Baptisti. Califumineko kuli
ba Presbyteriani. Kabili Cilesela ukufuma kuli ba Pentecosti.
Icine cine. Pantu, u Mweo wa muyayaya uletwalililapo ukwenda,
mwamona, kabili iwe ulaukwata Wena pantu (mulandu nshi?)
wacetekela pali Shikulu Yesu Kristu.

9% Nomba kulifye ifintu fibili. Lolesheni. Iwe limbi uli
uushacetekela nangu uwacetekela.

9  Yena ninshita yakasuba nangu inshita yabushiku. Bushe ico
nacilungama? Nomba, tekuti Nande ukutila, “ubu fye e—e—e
bushiku. Iyo Ndemonafye pewindo, iyo e nshita yabushiku.” Iyo,
iyo. Yonse ninshita yabushiku. Ico nacilungama.

97  Nomba, ukup-...Nga fintu imiku iingi nanda. Ukupepa
imishanga, ukusheta fwaka, nokunwa wiski, ico telubembu. Iyo
e mibele ya lubembu. Ucita ico pantu uli muntu uushatetekela.

98  Nokwikala abalungama, kabili abamushilo, kabili
abamutende, kabili abatekanya, kabili ababa tondolo, kabili
abasuma, kabili—kabili abakuisansha nabantu, nafimbipo, ico
te pa mulandu wakutila uli mwina Kristu. Ilya mibele fye iya
bwina Kristu. Nipamulandu wacaba muli iwe, ecikupanga ifyo.
Kabili nga ulepashanya ico, nangu ukucicita pantu ulingile
ukuba umwina Kristu, iwe uli bumbimunda, ico nacilungama,
nga cakuti umweo obe tawikele mubusuma. Pantu, muli iwe,
Icintu cimo cilafuma. Ecilenga ico, cilakulenga ukumfwa muli
ulya musango.

99  Ukapita mumesho, namumafya, nefyakwisa nefyakuya,
nokukana kumfwikisha bwino. Ico tacakwatapo icintu nangu
cimo icakucita na Cena.

100 Tlyo Israele aponene nokubwekelamo mu Egypto, bena
baliponene. Tabatalile abalufya icipangano cabo, balufishe
insansa shabo ishepusukilo lyabo.

101 Davidi talandile ukutila, “Bwesesheni pali ine ipusukilo
lyandi.” Atile, “Bwesesheni pali ine insansa she pusukilo lyandi.”
Ipusukilo lyakwe lyalingile ukuba cimo cine. Lelo ena aile
kumpela iyalubana nokulufya insansa she pusukilo lyakwe.
Mwamona ico Ndepilibula?

102 Ni lilali ilyo wapuswike? Nililali wapuswike? Nililali
waisushiwe na Mupashi wa Mushilo? Ilyo wacetekele pali
Shikulu Yesu Kristu! Pantu, walipokelele, kulya, u Mweo wa
muyayaya.

103 Lelo nomba, ukufuma palya ukuya kuntanshi, watampile
ukukula. Watampile  ukukula. Walikulile  ukupitila

mukushishiwa, ukupitila mu Mupashi wa Mushilo, kabili
ukupitila mukulandila mu ndimi, kabili ukupitila muli fyonse
ifi fintu pano.

104 Telo mwalipokelele Umweo ilyo mwacetekele. Mwamona
ico Ndepilibula? Kabili nomba cilya tacicita. ..Abantu bamo
balikwata kale u Mweo, kabili muleesha ukubalenga ukucita
icintu cimo pano, nelyo tabalafika napali cilya cifulo. Kabili
abantu ba Pentecosti tabatala. . . balisa pancende apo i Chalichi
cilefika nomba, kubwana, nangu ukubikwa kwabana.

105 Nomba, mu Cipangano Cakale, lintu umwana afyelwe mu
ng’anda, aali mwana pantu afyelwe mu ng’anda. Umwana wandi
mwana wandi ilyo afyelwe kuli ine.

106 Kabili ilyo Chalichi ca pentecosti capapile, nangu ukusanga
ico baleita “Ukutfyalwa, Ukufyalwa ukupya, nangu i Chalichi ca
Mupashi wa Mushilo,” uko bena bafyelwe mu Bufumu bwakwa
Lesa.

Ukuba, nomba, mu Cipangano Cakale. . .

107 Nomba, mu Bena Efese, chapitala 1, Itila, “Twalilingilwa
kabela ku kukubulwa ubwana.” “Kukubulwa ubwana”?
Lolesheni pali cilya, “Ukubulwa kwabwana!” Ee, mukwai.

108 Kabili umuntu, mu Cipangano Cakale, lintu akwete umwana
uwafyelwe mu ng’anda yakwe, ali mwana lintu afyelwe.
Lelo kwali kafundisha uwakushishe ulya mwana mpaka afika
pamyaka yakufyalwa imo. Kabili nga uyu kafundisha aali. ..
aletele ulusebo kuli wishi, ukutila umwana nalinga kabili
alifye bwino, nafyonse, nomba, cali. . . Aali—aali bulilwe ukuba
umwana mulupwa ulo. Mwebengi mwebabelenga Icipangano
ca Kale mwalishiba Ilembo palwa ico. Alibulilwe ukuba
umwana mulupwa. Lelo nga cakuti tali, nalyo line aali mwana
mwaume, lelo tabulilwe ukuba umwana. Kabili nomba nga
cakuti alibulilwe ukuba umwana, balimuletele mumusebo,
bamufwika umwingila, kabili ukusefya kwalipangilwe. Kabili
ilembo lya mulumendo, petobo, lyapilibwile nga fintu ilyakwa
wishi lyapilibwile. Cimo cine fye, pantu alibulilwe ukuba
mwisenge lyapwililika ilyalupwa.

109 T.esa abulile u Mwana Wakwe Umwine, ilyo Amusendele
Ena; asendele Petro, Yakobo, na Yohane, nga kambone.
“Mukanwa ka nte shibili nangu shitatu, lekeni icebo conse
cipampamikwe.” Kabili aile kulya, kabili Lesa akupile Kristu.
Mupashi wa Mushilo wakupikile Kristu, nomwingila Wakwe
wabalike nga kasuba. Bushe ico nacilungama? Kabili Lesa
Umwine atile, “Uyu e Mwana Wandi uwatemwikwa. Mumfweni
Ena.” Mu mashiwi yambi, “Ici Cili apa. Ifyo Alanda efyonse ifya
Ico.” Kabili nomba Apelwe ukwalingana. . . Kabili, mucine, Cali
ni Lesa, lelo Lesa mu mubili wakwa Yesu Kristu, ukuilangisha
Umwine ku bantu. Kabili, kulya, Lesa asendele u Mwana Wakwe
Umwine.

110 Kabili nomba lintu ichalichi ca Pentecosti naba abantu
munshiku shakulekelesha pano balitampa ukusanga Ukufyalwa
ukupya, ukufyalwa cipya cipya, bena batontonkenye ukutila
ico calicipwishishe. Iyo, mukwai. Ubwafya bobe, nefyakwingila
nokufuma, nefintu ifyaba ngefyo, Lesa tekuti akubike ngo
mwana.

111 Lelo lintu iwe waikala mu Bufumu, ikala mu Mbila nsuma,
ikala uwalungama, bumo pali ishi nshiku Lesa akakwita
nokukubika lubali, ukukubula ngo mwana Wakwe, kucinso ca
bantu, nokukupela icintu icili nokutensha ifyalo, eco. Mwamona
ico Ndepilibula? Cena kubulwa ukuba ubwana mulupwa.

112 Nomba, aba Mukonkele; Petro, Yakobo, na Yohane.
Tulelanda muno bushiku pali Petro, icimonwa icikalamba,
ifyo balya bantu baikele muli bulya bushiku.

13 Kabili nomba, intanshi, kuno lubali pa makumi yabili-. . .
nangu, vesi ya 32 iya chapitala yafumako, i—chapitala 9.

Kabili caishile fikilishiwa, ilyo Petro a pitile monse
mumayanda, . . .aishile. . .kubashila abali pa Lystra.

Kabili kulya asangile umwaume umo uwitwa
Anea, uwa sungile...uwasungile uwakwe—uwakwe
umusengele pamyaka cine konse konse, kabili alilwele
ubulebe.

Kabili Petro atile kuli ena, Anea, Yesu Kristu akulenga
ukuba bwino: ima, nokusenda umusengele obe. Kabili
aimine palya pene.

114 Moneni ico. Nomba lolesheni icacitike.

Kabili nabonse abaikele ku Lydda ma Saroni...
(Moneni pano.). . .bonse bapilibukile kuli Shikulu.

115 Pantu umwaume uwakwete ubulebe alyundepwe, conse
icalo capilibukile kuli Shikulu, pantu umwaume alyundepwe
kubulebe.

116 Kabili, ileelo, abafwa balibuka. Kabili abantu batila, “Cena
kusambilila pa fiwa. Cena kwishiba amano. Cena kubelenga
amano. Umuntu tafwile, icakubalilapo.” Mulemona ubupusano?
Nibucaibela ukulola kuli Lesa, ecilenga ifyo tukwata ileelo. Tuli
nokupoka ubupingushi bwa Bulesa. Isonde lyonse lilesunkana
nomba line, pesamaba lya buleisa ubupingushi.

17 Umo pali ba kapyunga ali nokukonkanyapo, muma miniti
ayanono, pabuleisa ubupingushi. Kabili Ndesubila balacita ico,
nangu cibe fyo, pali, ubupingushi ubuleisa.

118 Pantu, isonde lyonse lili ilyateyanishiwa, liletutuma. Icalo
icili conse iletutuma. Bushe tamuletontonkanya ukutila Russia
taletutuma, nao. United States nefishi filetutuma. “Ninani ali
nokuposa ibomba lyantanshi ilya atomiki?” Nga cacita ico,
kuti cafumaya isonde lyonse munshila lipitamo, kabili cakana

ukuba i...uu...Ibomba lya koboti, inga nga cakuti ayanono
bayalekelako? Tekuti kube lunshi nangu akashishi akengaba
pesonde ukushala.

119 Caba ili line muminwe yababifi, aaba benbu, abaume
abaleya kumbo. Kabili nakuncende uleya mubulendo bwa pano
isonde, Nacitila ubulendo bwapano isonde, washilwa muminwe
yababifi kabili ababembu abaume. Ufwile walola uko waeba
umweo obe ukuya. Nga tawaebwa ukuya ku Muulu nakuli
Lesa, pilibuka muno bushiku, no mutima obe onse, kabili
wileka umwaka uwakale upite ukwabula iwe ukupilibukila kuli
Lesa. Pantu, incende yobe iyamwisonde itungululwa neminwe
yababifi, abankalwe, ababipa imitima, abaume ababula apo
baiminina. Apo epo uobe—uobe umubili wabikwa. Conse ico
balefwaya ukucita palwa ico nomba, ico ecikupwisha. Lesa abe
uwaluse!

120 Kabili Lesa, muluse Lwakwe ulwakutemwa, alatuma
ifishibilo,  nefipapwa, nefisungusho, nefintu fyonse,
nokushimikila i Mbila nsuma, nabantu inshita ishingi
balapilibula icinso cobe ukulola ku...ukufuma kuli Yena.
Lyena musango nshi wingasubila icintu cimbi icashala kano
ubupingushi? Ulingile ukubupokelela bwena.

121 Nomuntu umo ukuposhiwa kubulebe, necalo conse
capilibukila kuli Kristu!

122 Nakuno uko twakwata imfumu, nabakateka, nemfumu
cacifyalilwa, nbashimafunde, nefintu fyonse ifyashala,
ifyakutucusha, namalwele, nokufwa twafumapo, nokubamona
baima nakabili, necalo capumya nokuseka ico. Nomba nicinshi
tushele naco kanofye ubupingushi?

123 Oh, munyina, nga kwaliko inshita iyo Lesa abushishe
abantu Bakwe, nileelo. Uyu mwaka uleisa, lekeni Lesa asube
bakapyunga Bakwe, ngo lubingu Iwa mulilo, pantu muli
munshiku shakulekelesha, kabili nenshita shakwisalila.

12¢ Lolesheni apa. Uyu mwaume umo wine alishile. . .Kwali
umukashana uwaleitwa Tabitha, icilepilibula “Dorca,” alifwile
ilyo aile kulya. Na Petro aali kulya kwine ku Yoppa. Bamulaishe
nokumusenda, nokumuleta. Kabili aingile umo alele, icitumbi.
Afumishemo abantu bonse, nokufukama panshi nokupepa.
Kabili ilyo acitile ico, aile kulya nokwikata ukuboko kwakwe,
nokumwimya. Kabili ali umutuntulu nakabili, uwa mweo.

125 Kabili moneni icacitike. “Kabili caishile fikilishiwa, ukutila
alikeleko inshiku ishingi.” Ilyo ico tacilacitika:

Kabili cena caishibikwe monse muli Yoppa; kabili
abengi bacetekele muli Shikulu. Abengi balicetekele!

126 Kabili, ileelo, bena kuti batila, “Ndetwishika nga cakutila
alifwilepo, nangu iyo. Ali fye mu—mukukana ishiba nangu cimo
nangu icintu cimo nga cilya. Nshacetekela mucintu camusango

ngoyo.” Bacilondolola ukucifumyapo! Lintu walondolola
ukufumyapo ica maka yacilapo, ukufuma muli Baibele, iwe
ninshi ulelondolola ukufumyapo ulya wine Lesa untu upepa.
Icine cine, ulecita ico. Ena ni Lesa wamaka yacilapo. Cisuma.

127 Nomba, lelo, ukulesha aba batumwa? Munyina, bena bali
pamo na Yesu. Bena tabasakamene ifyo uuli onse alandile.
Balibetile inshita imo nokubeba ukutila inshiku shafisungusho
shalipita. Kabili balibalopwele nokubabika mucifungo,
nokubasunga ubushiku bonse, kabili ulucelo lwakonkelepo
babatwele kubupingushi. Kabili, baishilesanga ukutila, bali
abatutu kabili abantu abashasambilila. Lelo balibamwene,
ukutila bali pamo na Yesu.

128 Jlyo babalekeleko, tabatalile abaya kulya nokwipusha
ku seminali. Baile ku bantu babo. Kabili lintu baishile
capamo, ukulondolola ico Shikulu acitile, balongene capamo
nokupepa ili pepo, “Shikulu, mulandu nshi ico. . .” Kufikilisha
ishalandilwe nakasesema, ifyo fine, “Mulandu nshi abasenshi
bafulilwe, nabantu ukwelenganya icintu icabula ubuyo?” Atile,
“Mucine tupeni amaka, pakutambalika ukuboko kwa Mwana
Wenu uwa Mushilo Yesu, ukundapa abalwele, nefishibilo
nefipapwa ukutila fingacitwa.” Kabili ilyo balya bantu bapepele
nomutima umo muli ilye ncende, icikulwa calisunkene, umo
balongene capamo.

129 Tco tulekabila ileelo nibuumo, ukulongana kwamapepo, uko
tuikakila pamo nomutima fye umo na buumo, nokupepa ipepo
lyaba ifyo, nomba tukakwata inshita naimbi iyakusunkana.
Ameni.

130 Moneni, Petro, inshita imo aali kakana wakwa Shikulu,
inshita imo tacetekele pali Ena, nangu, ali Mukene nokufuma
nokuyalila icine cine, nokwingila, nomba alipokelela Mupashi
wa Mushilo, kutikeni kuli ena aleshimikila:

Kabili kwali umwaime wumo uweshina...nangu,
uwaleitwa Koneli, umushilika wamulalo uwaleitwa
umulalo wa ci Italy,

Uwabulesa, . . .umo wuwaletina Lesa naba ng’anda
yakwe bonse, kabili a lepela ifyapube kubantu,
nokupepa kuli Lesa inshita shonse.

131 ' We muntu we! Nomba, te, ibukisheni, te...Nangu
Umwinafyalo. Kabili te mu Yuda. Aali Umwinafyalo,
umushilika; ukucilapo umwanda umo, abaume umwanda
umo. Lelo aali umwaume uwaletina Lesa. Lesa lyonse, pakati
ka bantu Abenafyalo, alasanga abaume abatina Lesa.

132 Tlyo nacilaenda ileelo tulelanda nomulumendo uwacaice,
Natile, “Ilyo Nkafika ku Muulu, cimo pa fintu Ndefwaya ukucita
kuya nokuposhanya mumaboko nomuntu umo uwacitile icintu
icabulamba.” Kabili alilandile pamuntu uo alefwaya ukumona.

Alefwaya ukumuposha muminwe, pafintu ifyapusana pusana,
ifyo kutila Lesa apalile abantu.

133 Lintu, Uria, panuma ulya Davidi asendele Batsheba,
umukashi wakwe, kabili balimulaishe nokumusenda. Kabili ali
pabukulu. Kabili balimuletele, icakuti batile ni Uria. Kabili
ena tali Umwinafyalo. . .Tali umu Yuda. Ena ali Umwinafyalo,
kabili ali Umwinafyalo, uwapilibukile kuli bukapepa bwa ci
Yuda. Kabili alimwebele ukuya kulya nokwikala pa ng’anda, no
wakwe uwatemwikwa, umukashi umusuma. Atile, “Lesa akanya
ukutila Nkacite cintu ica musango ngoyo, kabili icipao cakwa
Lesa wandi muncende yabulwi.” Kabili alikene ukucita ico.

134 Kabili, munyina, lintu Nkafika ku Bukata, Ndefwaya
ukwenda wukuya kuli Ulia nokumuposhanya mumaboko,
nokutila, “Lesa alumbwe, pantu ubunte bwenu bwapilibwile
icintu cimo kuli ine mubulendo bwandi ubwa pe sonde.”

135 Ndefwaya nkaye kuli Daniele nokutila, “Nawishiba,
Daniele, ilyo waile mulya uwabula umwenso pacinso ca shilye
nkalamo, bulyo bunte bwalipilibwile icintu cimo kuli ine.” Ee,
mukwai.

136 Ndefwaya ukumona umutumwa, Petro, nokutila, “Petro,
bulya ubushiku lintu wali mucifungo, kabili Shikulu alishilemo
no Lubuuto ulukalamba kabili lwabalike pali iwe, owe, ine
lyonse Ndakumbwa ico. Kabili watampile ukukonka lulya u
Lubuuto, kabili neciibi caiswike pacinso cobe, nokukutwala
mulya mwine mumisebo. Watontonkenye ukutila walelota.” We
nshita we!

137 Takwakabe incende iyabatondolo mu Muulu, ilyo bonse
aba abalubulwa bafika Kulya, bushe teifyo? Kukaba icintu
icakupapusha icikacitika Kulya, ilyo bonse abalubulwa baisa
baleenda.

138 Kabili apa pali uyu umushilika, ing’anda yakwa Koneli.
Lolesheni ifyo Lesa acipekenye! Nomba, Koneli ali umuntu
uutina Lesa. Apepele lyonse, nokupela ifyankumbu kubantu.
Tekuti ucite icintu icabuyo kano ico Lesa abika mukwibukisha.
Ico nacilungama. Kabili apepele, kabili apele ifyankumbu
kubantu. Kabili aali umuntu umukalamba.

139 Kabili ubushiku bumo, ilyo ali mumapepo mu ng’anda,
kwaishile Malaika mumuputule umo abelele. Bushe
mwalicetekela muli ba Malaika? Malaika aishile mumuputule
umo aali, kabili atile, “Koneli, ima nokuya kwisamba ku Yoppa.
Kabili wipushe palwa umo uwitwa Petro, uwikala mu nga’nda
ya umo uwitwa Simone. Kabili eukakweba ifyakucita.” Ameni.

140 Nomba, Petro, pali ilya nshita, ali pabulendo, eico aumfwile
insala. Cali nalimo twelufu koloko. Eico, aninine pamutenge
wang’anda nokulambalalako panono. Aali nokulambalalako
panono ilyo aali palya pamulu, alelolela ukuti bepike icakulya
capacungulo.



UMWEO WA MUYAYAYA NEFYA KU UPOKELELA 19

141 Kabili Koneli alitumine, umushilikale nababili ababulesa,
nokubaleta ukuti bafwaya Petro.

142 Kabili ilyo, Lesa, nga Aletuma umuntu umo mukumumona,
alapekanisha kabela palwa ici cintu ukucitika.

143 Alipekanisheko kucipatala, uyu mwana mubushiku bwa
mailo, uwalele mumibele yamfwa, uko tabaishibe apabelele
ubwafya. Kabili u Mupashi wa Mushilo walandile mumuputule;
walipekenye kucipatala, ukundapwa kwamwana ilyo Nshilafika
nako. Alleluya!

144 Mu Finland, ulyo mulumendo umunono alambalele
palya pamusebo, nafwa. Nabawishi nabanyina balebutuka
ukufuma mwibala, balepunda, nokuposaika amaboko yabo.
Lesa alipekenye kabela ukubuka kwakwe, imyaka ibili ilyo
tacilacitika. Shikulu Alumbanishiwe!

145 Kabili, muno bushiku, ilyo tuli muno muli cino chalichi,
nokupita muli ifi fintu umo tupita, Lesa alitantikila kabela
ukubuka kwesu. Ubushiku bumo ubwa bukata, Akesa. Conse
calitantikilwa kalibela. Kabili abaume na banakashi abo
abatontonkanya pali cena, inshita shimo bakemba ishi nyimbo
“Oh, kukaba ukulongana mulwelele.”

146 Imyaka ikumi limo na isano iyapita, muno nshita yabushiku,
Naliminine pacintamba apo, necalembwa icikalamba, ndefunda.

147 Kabili kwali ibumba ilinono ilya ba Pentecosti ilyafumine
ku Louisville. Kabili Nshatala cetekela muli balya bantu
ukushana mumusango balecitilamo. Kabili kwali namayo
umunono uwaishile kuno mukulisha icinanda. Kabili bali
nokulisha ulwimbo ulwaibela, nokulisha akanono...utwela
pacela cakucapilapo. Kabili bamo muli bena baleuma pacikopo.
Nali kasusha nganshi uwa ico, eico Naingililemo ukutila,
“Bushe nicinshi calacitika?” Kabili namayo alishile mukulisha
ulwimbo ulwaibela. Alitampile ukulisha. Namayo alitampile
ukulisha icela cakucapilapo. Kabili uyu umukashana umunono
uwamushishi iyabuta alitolweke ukufuma apa, panshi, kabili
alitendeke ukushana mu Mupashi.

148 Kabili ine, naikele pacipuna icabakushenteka, Natile,
“Nomba, Ndekabila nga kuti mwamona ico!” Kabili Naleeba
ichalichi candi, mpaka bonse baleingililamo ifyo Nali nokucita
pali ico. Nalitwalilile ukulolesha pali ena, kabili Natontonkenye
ukutila, “Moneni ico! Nomba, nga cilya te cintu cimo! Ukupanga
ing’anda yabwalwa ukufuma mu chalichi candi!” Kabili Naikele
palya, nshaishibepo fimbi. Nshalelanda nangu cimo, lelo
mumutiam wandi Naletontonkanya ici.

149 Eico Nalemulolesha ilyo aleshana kulya. Kabili icintu
cakubalilapo ico mwishibe, Natile, “Nomba loleleni pali miniti.
Ndesunguka nga cakutila namayo nakwata Ilembo ilili lyonse
paliico?” Kabili Natampile ukutontokanya pa Malembo. Natile,
“Bushe nikwisa uko ukushana kwalashikilwe? Incende yatanshi,

muli Baibele.” Ico nacilungama. Kabili Natontonkenye ukutila,
“Ni cinshi icabalengele ukushana?”

150 Nalimwene ukutila abana ba Israele, ilyo baabwike
Bemba wa Kashika, Mirriamu aloleshe kunuma nokumona
abalebabomfya nabanwena, abulile icisekese nokutampa
ukushana; nokulisha ici cisekese, nokubutuka palulamba,
aleshana. Kabili abana banakashi bakwa Israele balimukonkele,
baleshana. Natontonkenye ukutila, “Kulya kucimfya.”

151 Namona Davidi, ilyo umutemwikwa wakwe aikele palya
kunuma yacipupa umwela, aleipupusha umwela, alelolesha kuli
cibusa wakwe umwaume, Davidi naiminina palya. Kabili apa
palishile icipao, ico Munyina Graham alandilepo pakashita
akanono akapitapo, kunuma ya lupili. Ilyo Davidi amwene caisa,
alishanine uku noku noku no kushinguluka. “Mulandu nshi,”
atile, “wanenga insoni!”

152 Atile, “Nga tautemenwe ico, mona ici!” Abwekshepo
ukushinguluka nokushinguluka nokushingula.

153 Namwishiba cinshi? Lesa alolekeshe panshi ukufuma ku
Muulu, kabili atile, “Davidi, uli umuntu ufwaya umutima Wandi
Wine.” Ico nacilungama.

154 Kabili Natontonkenye ukutila, “Namwishiba, kuliko
icintu cimo icilubene naine. Nshakwata ukucimfya ukwalinga,
nalimo.” Kabili Naikele palya, Nanyantile amakasa yandi ayabu
Methodisti. Kabili icintu cakubalilapo namwishiba. . .Lesa,
kapingula wandi! Ine, ilyo Nshilaishiba ico Nalecitata, Nali
pano panshi, ndeshana konse, pamo naulya umukashana. Ico
nacilungama.

155 Elyo Natile, “Mwe Lesa mfumyeni mucipuna caba kapumya.
Lekeni ndoleshe pa cintu icili conse namano ilyo Nshilapela
ubupingushi nakabili.” Ameni. Lesa alacita ifintu ifyaibela.

156 Nshacetekela mufyabulamo amano ifingi. Nshacetekela
mufingi ifyabuwelewele. Lelo Nalicetekela mu cituntulu, icine
cine, ica isushiwamo na Mupashi, i Cebo ca Mupashi wa Mushilo
icakwa Lesa ukushimikilwa mumaka namu kulangishisha.
Ameni. Pantu, Ico e cintu icampususha. Ico e cintu icandeta
ukufika apa. Ico e cintu cangafwile ilyo dokota atile Nali
nokufwa. Ico e cintu icampuswishe munshita yamfwa yandi. Ico
e cintu icili nokunjimya. Kabili Ico e cintu Ndi nokuya ku Muulu
naco. Kabili nga cakuti Nafika Kulya, Mfwile naya na Cena,
pantu Nshaishiba icintu cimbi ukucila pali Ico, kabili tabafwaya
ukwishiba icintu cimbi kano Ico. Ico nacilungama.

157 Ishibeni Yesu, kabili Ena uwatanikwe, kabili epela fye. Nga
cakuti Alitanikwa, lyena cilatanika umubili wandi pamo no
Wakwe, kabili Nalifwa kufintu fya mwisonde. Mulandu nshi!
Ameni!

Namwishiba, Ndeumfwa bukapepa. Nintendeka ukumfwa
muli iyo nshila.

158 Moneni, aba bali apa. Owe, ifyo yali inshita! Ukulongana
ukusuma uko bakwete! Koneli atile, “Nomba iwe kabiye kulya
nokwipusha pali umo uwe shina lyakwa Petro.” Kabili atile. . .
Nshatala mumfwapo nakalya.

159 Kabili Petro pamulu palya, atontonkenye ukutila, “Shikulu,
Nalalalako panono ilyo Nshilalya icakulya ca cungulo.
Ningumfwa insala nganshi kabili ninkunaka.”

160 Kabili lintu alambalele palya, aponene mucimonwa.
Amalembo efyo yalanda. Nomba, Nincetekela aponene
mucimonwa, bushe teifyo? Kabili ilyo acitile ico, amwene
icipembe cileisa panshi, icaisulamo ifintu ifitinya. Kabili i
Shiwi lyatile, “Ima, Petro. Ipaya nokulya.”

161 Atile, “Iyo, Shikulu. Ndi mu Yuda. Tapaba icakowela nangu
icafye icatala acingilapo mukanwa kandi.”

162 Atile, “Wicita ukuba icafye ico Nasangulula.” Atile, “Ima.”
Atile, “Kuliko umuntu umo uulekulolela, palya pampongolo.
Kabili twalililapo, witwishika nangu cimo. Mukonke.” Ameni.

163 Nomba, Petro, nenshila shakwe isha bumushilo,
namwishiba. Ali kwati alikwete umucinshi kubantu, eico
alingile ukumona ifyo alelya. Ali mu Yuda. Akushiwe, umu—
umu Presbyteriani uwakonka ifipope, namwishiba, nangu icintu
cimo, kabili ali nokucenjela pafyo alecita pamulandu nefyaku
chalichi.

164 Eico Shikulu atile, “Ulekonkelesha Abenafyalo, ukwabula
ukuposako amano kuficitwa, nangu fintu cingaba. Kabiye
kulya.”

165 Kabili lintu aile ku ng’anda yakwa Koneli, ilyo line, Koneli
alongenye abantu bakwe bonse capamo. Kabili alimwebele ifyo
amwene Malaika. Atile, “Nomba, Petro, Na—Nacikulaisha.”

166 Kabili ilyo Petro aile kulya nokutendeka ukushimikila, “Ilyo
Petro alandile ifi fyebo, u Mupashi wa Mushilo wawile pali
bena,” kabili bonse baisushiwemo na Mupashi wa Mushilo,
batampile ukusesema, balelandila mundimi, kabili bakwete
inshita iisuma. Atile, “Bushe kuti twalesha amenshi?” Nomba,
aba nabapokelela Mupashi wa Mushilo ilyo tabalabatishiwa.
Kabili abebele ukubatishiwa mwi Shina lyakwa Shikulu Yesu.
Kabili Petro aikele nabo inshiku shimo.

167 Ico e Chalichi ca batumwa, caleenda mu Mupashi, konse
uko Lesa alandile. Petro aikele ukwabula icakulya cakwe
icacungulo. Petro aile kulya, mukukonka Shikulu.

168 Kabili Lesa nga kuti asenda umwaume nabanakashi ileelo,
muli lino ihema, ukuli konse, tabaposeko amano kufilecitika apo
bali, lelo ipeleni mwebene kuli Shikulu, ngo muntu umo, Lesa ali
nokutungulula umuntu umo wine ileelo, uo Atungulwile lilya.

Alashininkisha uktila Ali naifwe. Ifyo tulekabila ileelo untu
waicefya, umweo uwaipeesha. Ipele wemwine. Wiibwekesha
kunuma. Wicita icintu lelo twalilila ukuya kuntanshi no
Mupashi wa Mushilo. Ifyo u Mupashi walanda ukucita, cita
mukwangufyana. Witila, “Ukuba, Nalalolela nokufwailisha ifyo
ici cili, kabili ico cili.” Ifyo Mupashi wa Mushilo alelanda
ukucita, kabiyeni muye cicita!

169 Tnga nga cakutila Nshaile ku Finland ilyo Mupashi wa
Mushilo wanjitile kulya? Inga nga cakutila Nshaile kucipatala
mailo, uko umwana umunono alambalele alefwa; mbula kuya?

170 Cena, “Kunakila kwaliwamapo ukucila ilambo.” Citeni ico
Mupashi wa Mushilo alanda ukucita. Ico tulefwaikwa muno
nshita yabushiku, kulekelako kumano yesu ayakale, nokuleka
Mupashi wa Mushilo. . . Mwalisambilishiwa umu. Mwalishiba
icalungama ne cilubo.

171 Lelo ico mulekabila muno nshita yabushiku -cisakatu
icikalamba icakutema kwakwa Lesa ukupongolokela mumutima
wenu; ifyakupusana pusana ukufisamba ukufifyumapo.
Ukushika cena no mwaka wakale, ilyo cena cilepwa. Lekeni cibe.
Lekeni tutampe ukwikala umweo upya, ukutendeka cipya cipya.
Iwe tekuti. . . Nga iwe walifyalwa kale mu Bufumu bwakwa Lesa
naukwata kale Mupashi wa Mushilo muli iwe, ico wingacitafye
kuiputulako ukufuma kuli ifi fintu mwisonde ifilekwikatilila
panshi. Atile, “Natubike lubali conse icafina, kabili nolubembu
lutucululusha; pakutila twingabutuka nokushipikisha, umweo,
ulubilo ulwabikilwa ifwe.” Aba Hebere, chapitala 12. Bikeni
lubali ifyafina!

172 Bushe kuti mwaelenganya abaume abamano abaishile
mukumona Yesu? Nalabulafye ubwangalo ubunono pali miniti.
Ndemona. . .Batila abaume batatu abamano. Twalalandafye
ukutila kwali batatu. Jim, Yohane, na George, kuti twalanda
ukutila amashina yabo efyo yali. Kabili baleisa mukumona Yesu.
Kabili Ndebamona bonse baleiteyanya ukuya. Twalasenda uyu
muntu Jim. Ena mwaume umwine mwine. Abutwike nokweba
umukashi wakwe, atile, “We mukashi, nawishiba? Nimona
ulutanda, eico Ningile ukuya.” Kabili nomba aya nokuya longa,
ukuti atampeko ukuya.

113 Ubo ebwaba ubwafya na bantu ileelo. Bena baleesha
ukulonga, ukuba abena Kristu. Nga cakuti kuli icintu cimo ico
ukabila, ku “longolola” pakuti ube umwina Kristu. Naukwata
ifintu ifingi ifikobeme nomba.

174 “Mayo!” Atila, “Nomba, mayo, mawlishiba, tekuti Nje
kano Nasenda itebulo lyafitupa,” kabili akobeka ico pangamali.
“Pantu, namwishiba, abalumendo bambi tekuti bantashe nga
Nshisendele itebulo lyafitupa.”

175 Fyonse fimbi ifintu ifikwikatilila. Kabili walikwata
akabokoshi akakuitemwa, ulingile ukukobekako nako, pamo.

Kabili ufwile wakobekako ukulanda landa, ulwambo, utunono
utwa ici, ico, ukucikobeka ku ngamali.

176 Kabili icintu ca ntanshi ico waishiba, atoloka, anina
ingamali nokutila, “Iseni nomba! Natuleya!” Ingamali iikote
yafilwa ukwenda. Nabaititikisha icine cine mpaka yakwata
amangobe, mupepi.

177 Kabili lyonse ulepanta nokuilishanya palwa chalichi iyo
uyako, kabili nalimo naulonga ifipe icinencine mpaka yafilwa
ukubutuka. Ubo e bwafya. Ufwile ukutula ifipe, uksamba,
ukuiwamya, ube uwalungama. Ameni. Bushe nicinshi cilubene
naine? Mona. Ico efyo cili.

178 Ndemona bambi baleya, baleenda. Kabili icantanshi
ico mwishibe, aile nokulolesha kuli lulya lutanda nakabili.
Icantanshi atendeke ukuposa amatebula ulubali lubali lumo,
nefipe ulubali lumbi.

Umukashi atile, “Nikwisa uko uleya, Yohane?”

179 Atile, “Ndebika lubali icafina conse icisa pali ine libili
libili. Ico, Ningile ukubutuka ulubilo nokutekanya. Pantu
yalisalala impongolo kabili yakamfyemfye inshila, lelo banono
abo abakaisanga.” Mwabafye incende yobe na Yesu. Umbi
umuntu tekuti apite. Ameni.

180 Atile. Ndemumfwa aletila, “Ukuba, lolesha, walaba akacela
kakutungulula intunga kobe.”

“Nshilekabila akacela kakutungulula intunga.”

181 “Naulaba digri yobe iyaku seminali. Naulaba ama digri
yakubalilapo nafyonse ifintu ifyo wikatililako.”

Atile, “Kutikeni. Nshilefwaya icakutungulula intunga icili
conse.”

“Uleya shani nomba?”

182 Asontelele ku lutanda, atile, “Ndeya munshila yakwa
Lesa iyapelwa. Lesa ampele ulutanda ulwakukonka, ulo ululi
nokuntwala kuli Kristu.”

183 Kabili bushiku nshi? Tatulekabila ayakalamba, amasukulu
ayanshita ntali, nafyonse ifi. Tulefwaya ukuya munshila
iyapelwa na Lesa. Kabili inshila yakwa Lesa iyapelwa iya
buno bushiku lubatisho lwa Mupashi wa Mushilo, kabili
abatungululwa na Mupashi wa Mushilo, e bana bakwa Lesa.
Ico cili nokukuleta kuncende yobe. Bika lubali ifisendo. Bika
lubali ifintu fyonse ifyashala. Lekeni tubwekele ku bushiku bwa
butumwa. Umufula wesu walishininkishiwa.

184 T.esa ashininkisha ico kuli ifwe, kufishibilo, nefipapwa,
nefikope, nefintu fyonse ifyashala. Alishininkisha ukutila Aba
pamo naifwe.

185 Kabili ukushinguluka isonde, iyi yabukata i Mbila nsuma
iyamaka nganshi yapyangile millioni imo namakana imyanda

isano mu Bufumu bwakwa Lesa umwaka uwafumineko. Chalichi
ca Pentecosti capyene chalichi conse icaliko mwisonde umwaka
wapwile, mukupilibulwa, millioni imo namakana imyanda isano
iyalembelwe. Alleluya! Nicinshi cilubene? Icemaka nganshi
ico bakwete pesonde ileelo. Lelo ciwa alisa pakati kabo
nokubatobaula muli i bumba ilinono, kabili lilya ibumba
ilinono, kabili na ili ibumba ilinono, mukulaka umuo nomubiye.

186 Nga bena kuti balabako ukuitemwa kwabo nefyakupusana
pusana kwabo, nokwikatana pamo, imitima yabo yaba pamo,
nga umo, Imyaka ikana limo kuti yaikila. Ico eco tulekabila
muno bushiku, cibusa, nokuba capamo. Ico eco Branham
Tabernacle ilekabila ukucita. Ico eco ama chalichi yonse
yakabila ukucita, kuba capamo nge senge limo, ngo muntu umo,
muli Kristu Yesu, umwana uwafyalwa nomba line, nokwenda iyi
iyatambalala, iyakamfyemfye inshila, “Ukulolesha kuli kalemba
kabili kapwisha uwa cicetekelo cesu, Yesu Kristu.”

187 TLolesheni kuno. Tekucingililako ihema lyesu na
Masambilisho yaiko, kabili nafimbipo, lelo Ndelanda ici,
bacibusa bandi abatemwikwa. Kuti mwafwaya mwisonde konse
kuntu mwingafwaya, kabili twalanda ici mukuitakisha, te
kuitakisha mucintu cimbi kano Yesu Kristu u Mwana wakwa
Lesa. Lelo lolesheni ifyo Lesa Wamaka yonse acita kuli ici
chalichi icnono. Pilibukeni nokulolekesha, nga mulefwaya
ukucita ico. Nipano pene fye pa chalichi, epatampile uku
ukupuputulwa ukukalamba ukwapitile monse mwisonde.
Ico nacilungama. Mukamone ico, nokumona nga cakutila
tefyo caba. Lesa ali naifwe. Mukutemwa Kwakwe noluse,
lolesheni ifyo Atundapa lintu twalwala. Moneni ifyo ipwalonda,
nempofu, bankoma matwi, nefintu fyonse fyo Acimfya
pakati kesu, kuncende shonse. Nomba, balitemenwe ukwisa
mukushininkisha ukubomfya sayansi, pakubika icishininkisho
Cakwe pa chalichi, alisuminishe icikope Cakwe ukukopwa
pamo naifwe. Ameni.

188 Uko, bakasusha, balingile ukwisala akanwa kabo
nokumpwila kunuma, nokutila “Tekuti nandepo nangu cimo
palwa Ico.” Ameni.

189 Ndi uwansansa nganshi muno bushiku, ukutila Ndi umo
pali bena! Ndi uwansansa nganshi pakuba umwina Kristu.
Ndi uwansansa nganshi ukutila Njikala pano pakati ka bantu
abacetekela muli uku kusela ukukalamba. Abo. . .Nincetekela
kuti kwaba utwakupusana utunono. Tuli bantunse. Lelo,
mucikankala, tuli bamo. Cisuma. Ifwe twaba umo. Twiminina
capamo, nge bumba limo muli Yesu Kristu. Lesa alitupala
nokutupela fyonse ifi fintu ifisuma.

190 Tontonkanyenifye, ifyo Ine—Ine nga nshali kuno ne mwine,
muno bushiku, nga tacali ni Shikulu, ilyo ba dokota abaishibisha
batile tekuti Mpusuke. Lelo Dokota Mukalamba alishile

nokutila, “Fyonse fili mumaboko Yandi, kabili walabafye
bwino.” Nali Mucetekele.

191 Bushe Nkashi Weaver uwikele palya ali shani? Ali fye
amafupa naikala mucipuna camipeto, ilyo bamuletele pano
ukuti abatishiwe mwi Shina lyakwa Yesu Kristu; dokota
amupele mpaka ulucelo, ukuba nomweo, nepwalonda lilemulya,
imyaka cine lubali nangu cine konse konse iyapitapo. Uyu ali
pamo naifwe muno nshita yabushiku.

192 Nibanga nabambi Ningeta, abaingila muno nokufuma muli
ifi fiibi, abaisa muno, abaonaika ifilundwa, nabalecushiwa,
nabalwele, nabalemana, nabashenda, impofu, nafyonse
ifyashala, balipola. Muli uyu mwinshi fye umo unono pano, nge
nte yakubuka kwa kwa Shikulu Yesu Kristu!

193 Cinshi ico tufwile ukuba? Cinshi ico iyi Branham Tabernacle
ifwile ukuba? Ifwile ukuba ing’anda yakupela ulubuuto iyaikala
mumo muncende iyafitisha muno mucalo, mu Jeffersonville.
Nga kwalitala ukubako incende iyalefwaikwa i Mbila nsuma, ni
Jeffersonville. Ico nacilungama.

“Lelo bushe kuti kwaba icintu icisuma icingafuma mu
Nazareti?”

Atile, “Iseni mumone.” Ico nacilungama.

194 Amatoni ayafita! Takukabila inyali munshita yakasuba.
Tushikabila ilyo kwafita. Uko uko Lesa atuma u Lubuuto,
nimuncende ishafita. Caliba icakosa nganshi...Icaanguka
ukuya uko ifintu fyonse fileenda bwino. Lelo uko fikosele, uko
incende shafita shaba, incende ishakalabana!

Bushe Mfwile ukusendwa ku mwesu ku Muulu
Pabusanshi bwamaluba apo fyanaka,

Ilyo bambi balwile ukuti bengapoka icilambu,
Kabili baobele mu mimana ya mulopa?

195 Apa apo abantu balepatula umushishi nefyakupusana,
nefintu ifyaba ngefyo; amakana umwanda umo na makana
amakumi yane abasenshi balafwa cila bushiku, nokuya
mukukumanya Yesu, nangu ukuya mukukumanya Lesa
umulungami kabili uwacishinka, ukwabula ukwishibapo
nangu cimo palwa Ena. Amakana umwanda umo ne myanda
akumi yane balafwa cila bushiku, ibumba lyabafwa abasenshi
abo abashatalile umfwa i Shina lyakwa Yesu Kristu, bafwa cila
bushiku. Kabili tupashanya pakuba ba Presbyteriani nangu ba
Methodist, nangu iyo. Ifyo caba icansoni! Ifyo caba icansoni!

196 Tco tulekabila cimonwa. Nomba lolesha pampelafye ya mona
obe. Lolesha pampela yamusebo. Nga Ndetontonkanya palwa
bushiku bwa leelo, ici, ico, nangu icibiye, Nalaikalila ubushiku.
Lelo Ndeikalila u Muyayaya, ku cintu icaba kwishilya, icintu
cimo ico Lesa alashika, kabili Ningile ukuya mukucikumanya
ubushiku bumo.

197 Ninsenda inshita itali nganshi; ama miniti ikumi. [Tapali
amashiwi pali tepu—Kale.]. . .ku kukusenamina kwakwa Lesa
nobwafwilisho bwakwa Lesa.

198 Napapita imyaka ibili apo Na Mwipushishapo icintu cimo,
ukutwalililapo nokutwalililapo. Nali Mwipwishe imyaka ikumi
limo na isano, pa cintu cimo, kabili mukulekelesha Alimpele.
Kabili Ndi nokukonkonsha pa ciibi Cakwe, nga cakutila Naikala
umwaka uukakonkapo, nga cakutila Tampele ico kuli ine uno
mwaka, mwamona, pali ici cintu ico Naipushapo. Cena caku
Bukata Bwakwe, icintu cimo ico Ninga Mucitila kwishilya.
Nga kutli Asuminishafye ici kuli ine, lyena kuti naya kunse
kulya nokunonka imyeo kuli Ena, ukucilapo, ukuba uwakosako
panono munshila. Kabili Ndapepa ukutila Ali nokucita ico. Ilyo
epepo lyandi kuli Ena.

199 Kabili ubunte bwandi kuli imwe, ukutila, nga
mwalampepelako nokunjikatilila kucinso Cakwe, mwipepo,
lyena kuti Natwalilila. Musango nshi Ninga citilamo icintu
cimo, te mulandu ico cingacitika, nga Nshakwete umuntu umo
ukuncetekela? Wabafye ica ico nga fintu Naba, nangu umuntu
umbi aba. Waliba muli ico naiwe. Te mulandu ifyo twingacita,
nga kuti twashimikila, ifyo twingalanda; nga takuli nangu
umo uwakucicetekela, lyena takuli nangu cimo icingacitwa. Ico
nacilungama. Conse cifilwa, takuli nangu cimo icingacitwa,
kano twaisa capamo kabili twaicetekela umo nomubiye.
Nalicetekela muli imwe kabili mwalicetekela muli ine. Kabili,
capamo, twalicetekela muli Lesa, kabili twalicetekela ukutila u
Mupashi Wakwe uli nokututungulula.

2000 Nomba, Munyina Funk, bushe uleisa pamulu? Nawikata
umwana nomba; umo emwakuleshanya. Munyina Wood,
Ndemona niwe ulekonkapo nomba. [Munyina Wood atila, “Ni
Munyina Jackson.”—Kale.] Cisuma, kabili ena abikapo Munyina
Jackson. Eico Ndemona Munyina Jackson ali nokukonkapo.
Shikulu apale Munyina Jackson, uwalakonkapo.

201 Shikulu amupale. Bushe mwa—bushe mwalimutemwa
Shikulu? Ndefwaya ukumona amaboko yenu. Bushe
mwalitemwa Shikulu? [Ulukuta Ilwatila, “Ameni.”—Kale.]
Cisuma.

202 Nkashi Gertie, isa kuno pali miniti fye. Ndefwaya wimbe
lumo pamo na ine. Abashala bonse baleimba. Nalaesha. Ishiwi
lyandi nalikoma ngefyo Ningaba, pantu Ninkwata icifine
icabipa, kabili Ine. . .icintu cimo, umutwe wandi, lelo Ndefwaya
mungafwilishe ukwimba ulu Iwimbo ulusuma ulwakale. Kabili
mpeni apakutampila. . .icintu cimo. Nshishibe ifyo cena cili.
Lelo, Nshishibe ifyo cena cili. Mpeniko apakutampila pamo,
pantu Ndefwaya ukwimba, Iletona U Mulopa, naimwe bonse.
Pantu, iyi Mbila nsuma iyo Nshimikila, Iletona umulopa. Bushe
tamulecetekela ico? Cisuma, bonse, capamo nomba.

Uwakubalilapo ukufwila uku ukutantika kwa
Mupashi wa Mushilo,

Ali ni Yohane Kabatisha, lelo afwile ngo
muntu;

Elyo kwaishile Shikulu Yesu, bena bali
Mutanike,

Alishimikile ukuti u Mupashi ukapususha
abantu ukufuma ku lubembu.

Yalitwalililapo ukutona umulopa, ee, yena
iletona umulopa,

Iyi Mbila nsuma ya Mupashi wa Mushilo
iletona umulopa,

Umulopa wa basambi abafwilile Icine,

Iyi Mbila nsuma ya Mupashi wa Mushilo,
ilesuma umulopa.

Lelo nomba bapolele amabwe Stefano,
ashimikile ukususha ulubembu,

Abalengele  ukuba  abafulwa  nganshi,
bapumine umutwe wakwe;

Lelo afwilile mu Mupashi, kabili ena alekeleko
umupashi,

Kabili aile mukuilunda kuli bambi, ulya
kasunga wakupela umweo.

Yalitwalililapo ukulatona umulopa, ee, yena
iletona umulopa,

Iyi Mbila nsuma ya Mupashi wa Mushilo
iletona umulopa,

Umulopa wa basambi abafwilile Icine,

Iyi Mbila nsuma ya Mupashi wa Mushilo. . .

Oh, kwaliba Petro na Paulo, na Yohane uwa

bulesa,

Balipele imyeo yabo pakutila iyi Mbila nsuma
ingabalika,;

Basakenye umulopa wabo, nga bakasesema
bakale

EicoiCeboica cineicakwa Lesa kuti calandwa
mu cishinka.

Yalitwalililapo ukutona umulopa, ee, wena
uletona umulopa,

Iyi Mbila nsuma ya Mupashi wa Mushilo
iletona umulopa,

Umulopa wa basambi abafwilile Icine,

Iyi Mbila nsuma ya Mupashi wa Mushilo
iletwalililapo ukutona umulopa.

Umifweni kuli ici nomba:

Kuliko imyeo pe samba lya cipailo, ilelila
ukutila, “Mpaka lilali?”

Shikulu Akakanda balya abacita ifibi;

Lelo kukaba nabambi abakapela umulopa wa
mweo wabo

Pali iyi Mbila nsuma ya Mupashi wa Mushilo
ne lyeshi lya luko ilya kashika.

Natwiminine nomba.

Ilesumo mulopa, ee, ilesumo mulopa,

Iyi Mbila nsuma ya Mupashi wa Mushilo,
ilesuma umulopa,

Umulopa wa basambi abafwilile Icine,

Iyi Mbila nsuma ya Mupashi wa Mushilo
iletona umulopa.

203 Bushe tamuli abansansa ukutila muli umo pali bena? Ni
Mbila nsuma yamusango nshi? I Mbila nsuma imoine iyo yapelwe
kuli bena, ifishibilo fimo fine, ifisungusho fimo fine ifyalekonka,
i Ntumba ya Mulilo imoine, umo wine Shikulu Yesu, ukundapa
kumo kwine ukwa balwele, amaka yamo yene aya Mupashi,
ifintu fyonse ukulatwalililapofye ukuya. Ukupakaswa kumo
kwine kuleisa.

Iyi Mbila nsuma ya Mupashi wa Mushilo
iletona umulopa.

Bonse capamo nomba.
Iletona. . .

204 Pilibuka nokuposhanya mumaboko nomuntu umo, nokutila,
“Shikulu Alumbaniwe!”

. . .iletona umulopa,

205 Alleluya! Ing iwe Munyina. . .?...Shikulu
Alumbanishiwe!...?...Ameni.

.. .yena iletona umulopa,

Oh, umulopa wa basambi abafwilile Icine,

Iyi Mbila nsuma ya Mupashi wa Mushilo
iletona umulopa.

Oh, ifyo Natemwa Yesu,
Oh, ifyo Natemwa Yesu,
Oh, ifyo Natemwa Yesu,
Pantu Abalilepo ukuntemwa.

Lekeni tulwimbisheko nomba. Imyeni amaboko yenu.

Oh, ifyo Natemwa Yesu,
Oh, ifyo Natemwa Yesu,
Oh, ifyo Natemwa Yesu,
Pantu Abalilepo ukuntemwa.

206 Shifwe uwa mu Myulu, tule Mutotela muno bushiku pali
Shikulu Yesu Kristu, pa Maka Yakwe, pa kutemwa Kwakwe.
Kabili pakwishiba, ico, muli buno ubukalamba, ubushiku
ubwacindama ubo tuleikalamo, ilyo bakasesema bakale

bamwenene ubu bushiku kabela kabili balipele amalango
palwa ico, ukulanda ifyo ukutila “abantu bakaba bacintalika,
abatumikwa, abatemwa ukwangala ukucila ukutemwa
Lesa; ukukwata imimonekele ya bukapepa, lelo ukukana
Amaka yabuko.” Lintu atile, “Kukaba bakapumya munshiku
shakulekelesha, kabili bakalabaseka, kabili bakalabatopa.”
Kabili tuleikala muli cena, mwe Taata.

207 “Pali bulya bushiku amaceleta yakalapita mumisebo
iyasalala. Yali nokubutuka nge nkuba. Yali nokumoneka kwati
misaniko.” Bonse ubu ubusesemo, bulefikilishiwa!

208 Lintu Yesu atile amabimbi yali nokutoba ululamba pamuulu
na pesamba lyalulamba Iwa bemba, kabili ilyo ifishibilo
ifikalamba ne fipapwa fikamoneka mu myulu pamulu, indeke
shashinguluka ishipupuka, nefintu, pamulandu waifi ifishibilo,
cikalenga isonde ukutina nokukanka, cena kuti calenga
ifinkukuma muncende ishalekana lekana, kabili ne misango
yonse iyafintu, nokutina kwanshita, nokucushiwa pakati
kafyalo. Kabili Atile muli bulya bushiku, ukutila Israele ali
nokubalula.

209 Aleluya! Lulyo lutanda ulwakale ulwa tusonshi mutanda
ulwakwa Davidi lulapupa pali Yerusalemu, muno bushiku,
munshita yakubalilapo mumyaka amakana yabili imyanda
isano. Ifyalo filetobeka. Icimuti ca mukunyu nacitampa
ukutumba!

210 Fyonse ifimuti fimbi filelemba. Ababifi nabatampa
ukutumba. Ubwina Roma nabutampa ukutumba. Ababifi
nabatampa ukutumba.

211 Kabili i Chalichi Cenu ciletumba. Inshita yafintu ukupuka
ileisa. Oh, Shikulu mukalamba uwa Mweo, imeni no bundapishi
mu mapindo Yenu, Shikulu. Nokupela ababomfi Benu amaka
yonse nefishibilo, ku kutambalika ukuboko kwa Mwana Wenu
uwa Mushilo Yesu, ukubomba ifisungusho nokucita ifishibilo,
nokushimikila i Mbila nsuma ukufika kumpela yesonde.
Fikilisheni ico, Shikulu.

212 Paleni ici chalichi cinono. Paleni kakumba waciko, Shikulu,
munyinefwe uwakutemwa. Paleni bonse abo abaampana
pamo naifwe. Bonse abo abeta pe Shina Lyenu, konse
ukushinguluka isonde. Twafweni, muli uyu mwaka uleisa,
Shikulu, twafwilisheni ukuba abawamisha ku mulimo Wenu.
Talusheni amalwele pakati kesu. Kabili tusubeni na Mupashi
wa Mushilo. Talusheni ulunkumbwa, talusheni akalumwa,
talusheni ukulwishanya, talusheni ifishaba ifyabulesa, ukutali
naifwe. Kabili lekeni cilandwe pali ifwe, ukutila tuli bana Benu,
“Umusumba uyo wikala pa lupili, uyo ushingafiswa.” Peleni ici,
Taata.

213 Tupaleni, kabili tubeleleni uluse pa fyakale fyesu. Kabili
lekeni tulande, nga Paulo, “Ukulabako filye fintu ifyakale,
tubombela pa kwitwa ukukalamba muli Kristu.”

214 Shikulu Lesa, ntumeni konse uko Mulefwaya. Ndi
uwaiteyanya ukuya, ukupela ubwite Bwenu panshita ili yonse.

215 Tweleleni, Ndelanda, nakabili. Kabili sangululeni ici
chalichi kwi Shina Lyenu bucindami nobukata, kabili nabantu
bali mulya. Pantu twalombela ici mwi Shina lyakwa Yesu.
Ameni.

216 Kuti mwaikalako nomba. Shikulu amupale.

Oh, wukuba, kuli nokuba ukulongana
mulwelele,

Mulya umwawama, umwawama mu muyayaya
no muyayaya;

Ndi no kumukumanya, ukumukumanya Kulya
lubali

Kulya Kumwesu kwishilya kulwelele;

Ukwimba ukwine kwine uko mukomfwa,
ubushaumfwika kukutwi kwamuntu uufwa,

Cikaba icabukata, Ndelanda!

Pantu u Mwana wakwa Lesa Umwine,
Eukalatungulula

Pali kulyo kulongana mulwelele.

Oh, kuli nokuba ukulongana mulwelele,

Mulya umwawama, umwawama mu muyayaya
no muyayaya;

Ndi nokumukumanya, ukumukumanya Kulya

Mu Mwesu kwishilya kulwelele;

We kwimba we eko mukomfwa, ukushatala
akumfwapo ukutwi ukwa muntu ufwa,

Cikaba ica bukata, Ndelanda!

Pantu u Mwana wakwa Lesa Umwine,
Eukalatungulula

Pali kulyo kulongana mulwelele.

Mwalyumfwa pali Mose umunono mu matete,

Mwalyumfwa pali Davidi uwabula umwenso
ne lekeni;

Mwalyumfwa ilyashi lyashimikwa pali Yosefe
wafiloto,

Napali Daniele nenkalamo isho mwimbapo
ilingi line.

Oh, kuliko abengi, abengi abashala muli
Baibele,

Kabili Nkabila ukubakumanya bonse,
Ndelanda!

Pampela Shikulu akaleka tukabakumanye

Pali kulyo kulongana mulwelele.

Kuli nokuba ukulongana mulwelele,

Mulya umwawama, umwawama mu muyayaya
no muyayaya,

Ifwe tuli nokumukumanya, ukumuposha
Kulya

Muli ilye Ng’anda kwishilya kulwelele;

We kwimba we uli nokumfwa, ukushatala
akumfwika nokutwi kwa muntu ufwa,

Cikaba ica bukata, Ndelanda!

Lintu u Mwana wakwa Lesa Umwine
Akalatungulula

Pali kulyo kulongana mulwelele.

217 Bushe tamwacitemwa? Owe! Kuliko Umo eo Ndefwaya
ukukumanya, ukucilapo, uyo ni Yesu. Bushe imwe tamulefwaya?
Cikulengafye ukumfwa uwansansa, uwawamishiwa,
uwapwililika. Bushe tamuleumfwa ifyo fine? Nga fintu bonse
mwakushilwe! Nali Mutemwafye!

.. .ukulongana mulwelele,

Mulya umwawama, umwawama mu muyayaya
no muyayaya,

Ukuya kukumanya, nokukuposha Kulya,

Kulya Kumwesu kwishilya. . .

...muli nokumfwa, icishatala umfwikwa
kukutwi kwa muntu uufwa,

Cikaba ica bukata, Ndelanda!

Kabili u Mwana wakwa Lesa Umwine
Eukalatungulula

Pali kulyo kulongana mulwelele.

Bushe tamwacitemwa? Oh, owe!

Mwalyumfwa pali Mose umunono mu matete,

Kabili mwalyumfwa pali Davidi uwabula
umwenso ne lekeni lyakwe;

Mwalyumfwa ilyashi lyashimikwa pali Yosefe
wafiloto,

Napali Daniele nenkalamo isho mwimbapo
ilingi line.

Oh, kuliko abengi, abengi abashala muli
Baibele,

Kabili Nkabila ukubakumanya bonse,
Ndelanda!

Pampela Shikulu akaleka tukabakumanye

Pali kulyo kulongana mulwelele.

Kabili, oh, ukuba, kuli nokuba ukulongana
mulwelele,

.. .ubusuma, ubusuma nobusuma;

.. .ndi nokumukumanya, ukumuposha Kulya
lubali

Muli ilye Ng’anda ukuciluka ulwelele;

Ukwimba kwa musango ngoyo ukwatala
ukumfwikapo, ukwaumfwikapo ku kutwi
kwa muntu ukufwa,

Cili nokuba icabukata, Ndelanda!

Kabili u Mwana wakwa Lesa Umwine
Eukalatungulula

Pali kulyo kulongana mulwelele.

218 Owe! Ndefwayafye ukuba Kulya. Bushe iwe ta ulefwaya?
Nibanga abaletila, “Ku kusenamina kwaakwa Lesa Ndefwaya
ukuba Kulya.” Ku kusenamina Kwenu, Shikulu! Shikulu
Alumbaniwe.

Cisuma, Munyina Neville.

Umwaka uupya uwansansa, kuli imwe bonse. Lesa amupale!

Icishibisho ukufuma ku mwine kalemba

Insambu shonse tashisuminishiwe. Ili buku kuti lya lembwa pali pulinta
yapa ng’anda ku kubomfya kwa muntu pa lwakwe nangu ukupela,
ukwabula amalipilo, nge cipe caku sabankanya Imbila nsuma iya kwa
Yesu Kristu. Ili buku tekuti lishitishiwe, ukulembululwamo ayengi,
ukubikwa pa mwela, ukusungila muli ba mashini, ukwalula mu ndimi
shimbi, nangu ukuli bomfya ku kulomba indalama ukwabula insambu
shalembwa na ba Voice Of God Recordings®.

Nga mulefwaya ukwishibilapo nafimbi nangu ukufwaya na fimbi
ifyabapo, twalomba tumeni kuli ba:

